
ಭಾನುರುವಾಚ .

ನಮಸ್ತೇ ವಿಘ್ನನಾಥಾಯ ವಿಘ್ನಕರ್ತ್ರೇ ದುರಾತ್ಮನಾಂ .

ಭಕ್ತಾನಾಂ ವಿಘ್ನಹರ್ತ್ರೇ ತೇ ಗಣೇಶಾಯ ನಮೋ ನಮಃ .. 48..
ಚತುರ್ಬಾಹುಧರಾಯೈವ ಮೂಷಕವಾಹನಾಯ ತೇ .

ನಾಗಯಜ್ಞೋಪವೀತಾಯ ನಾಭಿಶೇಷಾಯ ತೇ ನಮಃ .. 49..
ಮಹೋದರಾಯ ದೇವಾಯ ಸಿದ್ಧಿಬುದ್ಧಿಯುತಾಯ ತೇ .

ಶೂರ್ಪಕರ್ಣಾಯ ಸರ್ವಾಯ ಚೈಕದಂತಾಯ ವೈ ನಮಃ .. 50..
ಗಜವಕ್ತ್ರಧರಾಯೈವ ಭಾಲಚಂದ್ರಾಯ ತೇ ನಮಃ .
ಚಿಂತಾಮಣಿಧರಾಯೈವ ಹೃದಯೇ ತೇ ನಮೋ ನಮಃ .. 51..
ರಕ್ತಾಂಬರಾಯ ರಕ್ತಾಯ ನಾನಾಭೂಷಣಶಾಲಿನೇ .

ಅಮೇಯಾಯ ನಮಸ್ತುಭ್ಯಂ ನಾನಾಲೀಲಾಕರಾಯ ಚ .. 52..

ಅನಾಧಾರಾಯ ಸರ್ವೇಷಾಮಾಧಾರಾಯ ಚ ತೇ ನಮಃ .
ಸ್ವಾನಂದವಾಸಿನೇ ತುಭ್ಯಮಿಕ್ಷುಸಾಗರಖೇಲಿನೇ .. 53..

ಹೇರಂಬಾಯ ನಮಸ್ತುಭ್ಯಂ ಲಂಬೋದರ ನಮೋ ನಮಃ .
ಜಗತಾಂ ಬ್ರಹ್ಮಣಾಂ ಪಾತ್ರೇ ಬ್ರಹ್ಮಾಧೀಶಾಯ ತೇ ನಮಃ .. 54..
ನಿರಾಕಾರಾಯ ಸರ್ವೇಶ ಪಾಲಕಾಯ ನಮೋ ನಮಃ .
ಸಾಕಾರಾಯ ಚ ಭೋ ಢುಂಢೇ ತಾಭ್ಯಾಂಯೋಗಾಯ ತೇ ನಮಃ .. 55..
ಯೋಗಶಾಂತಿಪ್ರದಾತ್ರೇ ತೇಯೋಗಶಾಂತಿಮಯಾಯ ಚ .

ಯೋಗಿಭ್ಯೋಯೋಗದಾತ್ರೇ ತೇಯೋಗೇಶಾಯ ನಮೋ ನಮಃ .. 56..
ಏವಂ ಸ್ತುವತಿ ಸೂರ್ಯೇ ಚ ಭಕ್ತಿರಸಸಮನ್ವಿತೇ .

ಅಕಸ್ಮಾದ್ಬಾಷ್ಪಕಂಠಃ ಸ ಸರೋಮಾಂಚೋ ಬಭೂವ ಹ .. 57..

ಪುಲಕಾಂಕಿತದೇಹಂ ತಂ ದೃಷ್ಟ್ವಾ ಖಿನ್ನಮಿವ ಸ್ಥಿತಂ .

ಜಗಾದ ಗಣನಾಥೋ ವೈ ಸೂರ್ಯಂ ಭಕ್ತಿರಸಪ್ಲುತಂ .. 58..

(ಫಲಶ್ರುತಿಃ)
ಗಣೇಶ ಉವಾಚ .

1



ಭಾನುಕೃತಾ ಶ್ರೀಗಣೇಶಸ್ತುತಿಃ

ತ್ವಯಾ ಕೃತಮಿದಂ ಸ್ತೋತ್ರಂ ಮದೀಯಂ ಸರ್ವದಂ ಭವೇತ್ .

